
Mario Serracino Inglott.

Dizzjunarju tajjeb œafna gœall-uÿu ta’ kull Malti
Dan id-Dizzjunarju jinsab gœall-bejgœ 
mill-Uffiççju ta’ The Maltese Herald

 PO Box 330 Merrylands NSW 2160
jew billi ççemplu fuq (02) 9637 9992

Prezz ta’ $45 u ÿidu $10 gœall-posta.
Dan hu d-Dizzjunarju li qed jintuÿa 

gœat-Tisliba tagœna

MINN 

   GŒAWDEX ma’ 
Charles 
       Spiteri

Il-Ministeru gœal Gœawdex 
nieda skema ta’ finanzjament 
gœal proæetti marbuta mal-pro-
gramm eko-Gœawdex, imwettqa 
minn Organizzazzjonijiet Mhux 
Governattivi (NGOs) u gœaqdiet 
volontarji Gœawdxin. Permezz ta’ 
din l-iskema, kull NGO u gœaqda 
volontarja tista’ tibbenefika minn 
kontribuzzjoni ta’ 95% tan-nefqa 
totali sa massimu ta’ ¢50,000, 
gœal proæetti li jkunu qed jimpli-
mentaw tal-inqas waœda mit-80 
proposta tal-Pjan ta’ Azzjoni ta’ 
eko-Gœawdex gœas-snin 2010 – 
2012.

Din l-iskema tœabbret waqt 
konferenza tal-aœbarijiet mogœtija 

mill-Ministru gœal Gœawdex,  Gio-
vanna Debono, wara li fil-jiem li 
gœaddew l-istess Ministeru nieda 
skema simili gœal proæetti mwet-
tqa mill-Kunsilli Lokali u Kumi-
tati Amministrattivi f’Gœawdex. 
Il-Ministru Debono stiednet lill-
gœadd ta’ membri ta’ NGOs u 
ta’ gœaqdiet volontarji Gœawdxin 
li kienu preÿenti biex jindivid-
waw proæetti li jistgœu jwettqu 
f’Gœawdex u li huma konformi 
mal-kriterji tal-proposti elenkati 
fil-pjan ta’ azzjoni, u li jkunu ta’ 
benefiççju u ta’ æid gœas-soçjetà 
Gœawdxija. Debono tat diversi 
eÿempi ta’ proæetti li jistgœu jit-
wettqu minn dawn l-gœaqdiet, 

fosthom proæetti ta’ energy effi-
ciency u energy saving, proæetti 
gœall-œaÿna tal-ilma, programmi 
ta’ gœarfien dwar l-obesità, stili ta’ 
œajja tajbin gœas-saœœa, azzjoni 
kontra l-abbuÿ tal-alkoœol u titjip, 
promozzjoni internazzjonali gœas-
settur tad-diving, l-iÿvilupp ta’ 
childcare facilities fil-komunità, 
taœwil ta’ siæar, inizjattivi relatati 
ma’ l-agro-turiÿmu u eko-turiÿmu, 
kif ukoll tnaqqis ta’ emissjonijiet 
tat-traffiku u electric cars.

Il-proæetti li ser ikunu qed jib-
benefikaw minn din l-iskema ser 
jitœabbru matul Frar u gœandhom 
jiæu implimentati sa Novembru ta’ 
din is-sena.

Il-Ministru Giovanna Debono tidher waqt it-tniedija ta’ skema ta’ finanzjament gœal proæetti marbuta 
mal-programm eko-Gœawdex.

Gœotja ta’ ¢50,000 gœal kull proæett 
marbut ma’ Eko-Gœawdex

Il-Gruppi ta’ Talb Padre Pio, iltaqgœu flimkien fis-Santwarju  tal-Madonna tal-Grazzja fir-Rabat.
Il-Kapuççin Dun  Alfred Scerri,  Direttur Nazzjonali tal-Gruppi Ta’ Talb, iççelebra quddiesa assistit minn 

Patri Karm Dimech,  Gwardjan tat-kunvent tal-Kapuççini f’Gœawdex.  Wara waqfa qasira gœall-kafè, Dun Dan-
iel Xerri, Rettur tas-Seminarju tal-Qalb ta’ Æesù  tkellem dwar San Pio ta’ Pietrelcina. Wara œafna minn dawk 
preÿenti qagœdu gœall-ikla li saret fir-refretorju tal-kunvent. Ikla tajba kif taf issajjar il-koka tal-kunvent, Doris 
Pace min-Nadur.

Uœud minn dawk li attendew gœal-laqgœa ta’ talb ta’ Padre Pio

Jiltaqgœu l-Gruppi ta’ Talb Padre Pio

Pierre Cassar Kap Eÿekuttiv tal-Awtorità tax-Xandir ta’ Malta kien il-
mistieden ta’ Maria Xerri gœall-programm tagœha’ Bœal f’Mera’ li xxandar 
live fuq Radju Lauretana, ir-Radju tal-Komunità t’Gœajnsielem. Is-Sur Cas-
sar ntlaqa’ u æie mdawwar mal-uffiççini tar-radju  minn Lelio Spiteri Station 
Manager.

Ÿjara fl-istazzjon tar-Radju
 tal-Komunità t’Gœajnsielem

Waqt serata organizzata mill-Kunsill Lokali, Munxar, biex ifakkar  Jum 
il-Munxar, Alfred Grech, persuna attiva fil-Parroçça tal-Munxar, irçieva 
Æieœ il-Munxar. Alfred Grech, imwieled fl-1964, ilu gœal snin sœaœ jaœdem 
b’mod volontarju f’diversi gœaqdiet tal-lokalità u serva f’diversi karigi. Kien 
President tal-Leæjun ta’ Marija f’Gœawdex, Segretarju tal-Munxar Falcons 
FC, serva fil-Kumitat Inter-Djocesan tas-Sena Pawlina, fiÿ-ÿewæ kumitati li 
twaqqfu biex jorganizzaw iÿ-ÿjarat tal-Papa f’Malta u huwa wkoll Segretarju 
tal-Kunsill Parrokkjali.

Æieœ il-Munxar

Lorraine Apap tidher tirçievi Æieœ il-Munxar, f’isem œuha
 Alfred, li kien imsiefer

George Cini jidher jiffirma kopji tal-ktieb tiegœu Strada Stretta, it-triq 
li darba xegœlet il-Belt (Triq id-Dejqa, triq li darba injettat œajja fil-Belt Val-
letta), fiç-Çentru tax-Xiri Arcadia fir-Rabat Gœawdex. 

